
        EQUIPO DE IGUALDADE 

       



1-XUSTIFICACIÓN 

É necesario, urxente e obrigado aplicar un plan integral de Igualdade nos centros 

educativos. Necesario para educar en igualdade e previr a violencia dende calquera das 

súas formas. Urxente dado a preocupante situación social na que nos atopamos de 

violencia sobre as mulleres. E é obrigado un compromiso de toda a sociedade e en 

concreto da comunidade educativa. 

Debemos facer unha reflexión profunda de ate onde están presentes os estereotipos de 

xénero, na vida cotiá, persoal e tamén identificalos na estrutura do centro. Para isto fai 

falla implicar a toda a comunidade educativa. Asemade habería que incidir na situación 

do    colectivo LGBTI, traballando para o respecto e a Liberdade de elección sexual sexa 

un feito, corrixindo posibles fobias que poidan xurdir por descoñecemento e medo ao 

diferente. Posicionándonos, Profesorado, alumnado e toda a comunidade, en contra de 

calquera acto de acoso cara a este colectivo. Rexeitando o mito da heterosexualidade 

coma única opción 

Nomear as mulleres, facer visible o seu papel na historia, cuestionando os textos 

académicos e ofertando novos materiais e propostas que actualicen o sitio que lles 

corresponde. 

Impulsar iniciativas para que as nenas poidan elixir o seu futuro tanto profesional coma 

privado sen estar condicionadas por prexuízos machistas 

 Trocar  linguaxe é moi importante porque por medio dela excluímos, negamos e 

agachamos as nenas dende o nacemento, priorizando sempre o masculino sobre o 

feminino. Impulsando unha linguaxe que constrúa dende a igualdade entre homes e 

mulleres. 

Habería que facer unha análise da utilización dos espazos, os físicos e tamén os non 

físicos. É obvio que hai un reparto non escrito sobre a ocupación dos espazos onde os 

nenos soen ocupar as zonas mais amplas e mellores e as nenas fican nas periferias. Os 



espazos non habitábeis coma os tempos de uso da palabra ou a visibilidade nas aulas, 

mais ocupada polos varóns. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



2- BASES LEGAIS 

 A L.O.M.C.E. A lei orgánica 8/2013, de 3 maio, de Educación contempla en varios 

apartados o tema da igualdade entre homes e mulleres. Vexamos a continuación algúns 

deles: Non seu preámbulo establece que só un sistema educativo de calidade, inclusivo, 

integrador e esixente, garante a igualdade de oportunidades e fai efectiva a posibilidade 

de que cada alumno ou alumna desenvolva ao máximo as súas potencialidades. O artigo 

1 establece que o sistema educativo debe favorecer o desenvolvemento na escola dos 

valores que fomenten a igualdade efectiva entre homes e mulleres, así como a prevención 

da violencia de xénero. No artigo 17.d “Coñecer, comprender e respectar as diferentes 

culturas e as diferenzas entre as persoas, a igualdade de dereitos e oportunidades de 

homes e mulleres e a non discriminación de persoas con discapacidade”. Este é un dos 

obxectivos que se pretenden en Ed. Primaria. Outro obxectivo, neste caso para a 

Educación Secundaria Obrigatoria, atópase contemplado no Artigo 23. c “Valorar e 

respectar a diferenza de sexos e a igualdade de dereitos e oportunidades entre eles. 

Rexeitar os estereotipos que supoñan discriminación entre homes e mulleres”. No Artigo 

33.c Fomentar a igualdade efectiva de dereitos e oportunidades entre homes e mulleres, 

analizar e valorar criticamente as desigualdades existentes e impulsar a igualdade real e a 

non discriminación das persoas con discapacidade. Este artigo pertence aos obxectivos 

de bacharelato. 5 Nos obxectivos da formación profesional podemos atopar o seguinte 

artigo: artigo 40.e [..]. “Fomentar a igualdade efectiva de oportunidades entre homes e 

mulleres para acceder a unha formación que permita todo tipo de oportunidades 

profesionais e o exercicio das mesmas”. No Artigo 66.3.g contémplase “Prever e resolver 

pacificamente os conflitos persoais, familiares e sociais. Fomentar a igualdade efectiva de 

dereitos e oportunidades entre homes e mulleres, así como analizar e valorar criticamente 

as desigualdades entre eles”. No Artigo 78. Normas de organización, funcionamento e 

convivencia: “Aquelas condutas que atenten contra a dignidade persoal doutros membros 



da comunidade educativa, que teñan como orixe ou consecuencia unha discriminación ou 

acoso baseado no xénero, na orientación ou identidade sexual, ou unha orixe racial, 

étnica, relixiosa, de crenzas ou de discapacidade, ou que se realicen contra o alumnado 

máis vulnerable polas súas características persoais, sociais ou educativas terán a 

cualificación de falta moi grave e levarán asociada como medida correctora a expulsión, 

temporal ou definitiva, do centro”. No Artigo 84.3 “En ningún caso haberá discriminación 

por razón de nacemento, raza, sexo, relixión, opinión ou calquera outra condición ou 

circunstancia persoal ou social” No Capítulo III, sección primeira, o Consello Escolar, 

podemos atopar os seguintes artigos relacionados con este tema: Artigo 126.2 “Unha vez 

constituído o Consello Escolar do centro este designará unha persoa que impulse 

medidas educativas que fomenten a igualdade real e efectiva entre homes e mulleres”. No 

Artigo 127.g “Promover medidas e iniciativas que favorezan a convivencia no centro, a 

igualdade entre homes e mulleres e a resolución pacífica de conflitos entre todos os 

ámbitos da vida persoal, familiar e social”. Revisando estes artigos comprobamos que na 

LOMCE está presente a igualdade de oportunidades entre homes e mulleres. Pero se isto 

realmente é así, por que utiliza na maioría dos casos unha linguaxe sexista? Certo é que 

en moitas ocasións refírese a nenos e 6 nenas, nais e pais, pero estes termos utilízaos en 

menor medida se os comparamos con outros como alumnos ou profesores, así como o 

Director e o xefe de estudos. Se de verdade consideran de vital importancia a igualdade 

entre homes e mulleres, non deberían empezar por escribir a actual Lei de Educación 

cunha linguaxe non sexista? Conformámonos con pensar que o masculino, por economía 

da linguaxe, serve para incluír ambos os sexos. Nós, como mulleres, sabemos que utilizar 

este modo de linguaxe supón ignorar a loita que as mulleres fixeron e fan para conseguir 

esta igualdade.  

 

 



3- PUNTO DE PARTIDA 

A- Facer unha análise de diferentes aspectos no centro dende o punta de vista do xénero 

e da diversidade afectivo-sexual e familiar 

B- Formar un grupo que traballe e coordine as diferentes liñas de actuación en igualdade 

de xénero e respecto ao colectivo LGBTI 

C- Establecer un compromiso por parte da comunidade educativa de traballar en prol da 

igualdade e o respaldo a calquera opción afectivo-sexual 

D-  Establecer por curso escolar uns obxectivos para traballar distintos aspectos cara a 

igualdade 

E- Motivar ao alumnado para que se implique neste proxecto. Coa posibilidade de crear 

un colectivo entre o alumnado que coopere e  faga súas propias propostas de traballo 

 

 

 

 

 

 

 

 

 

 

 

 

 

 

 



4- OBXECTIVOS 

1- Promocionar a igualdade  de oportunidades entre homes e mulleres: 

 1.1- Facer visíbel  a importancia da muller ao longo da historia 

 1.2- Fomentar a diversificación e elección profesional libre e en igualdade. 

    1.3- Xestionar os espazos e os tempos de palabra  para que haxa unha                     

   ocupación dos mesmos sen prexuízos 

 1.4- Introducir unha linguaxe non sexista nin heterosexista . Rachando con visións 

 que presupoña a heterosexualidade e o xénero enfronte doutras opcións. Para que 

 toda as persoas se sintan recoñecidas de maneira positiva 

 1.5- Fomentar a corresponsabilidade coa repartición equilibrada de cargos e tarefas 

  

2- Previr, actuar e deter  casos de violencia de xénero 

   2.1- Establecer un protocolo de actuación contra a violencia de xénero 

   2.2- Identificar as condutas que se establecen na violencia de xénero 

   2.3- Concienciar ao alumnado na necesidade dar a voz de alarma ante calquera                     

 mostra de violencia de xénero. Tanto dende o punto de vista do agresor                         

 coma da vítima 

    3-  Promover o respecto pola diversidade afectiva-sexual 

 3.1- Informar ao alumnado das múltiples opcións afectivo-sexual que existen 

 3.2- Potenciar o respecto a liberdade individual para poder elixir 

 3.3- Traballar co alumnado outro modelo de masculinidade 

 3.4- Incorporar unha concepción de familia ampla, en consonancia cos multiples 

 modelos familiares: homoparentais, lesboparentais, monoparentais, adoptivas, 

 multiétnicas, multirraciais, transnacionais,etc 

    4- Previr e actuar en casos de LGBTI fobia 



 4.1- Establecer os mecanismos para que todo o persoal do centro trate ao 

 alumnado “trans”conforme ao nome e ao xénero elixidos 

 4.2- Asegurar que o alumnado “trans” poida facer uso das instalacións do centro,          

 incluídos vestiarios e baños conforme ao xénero elixido 

 4.3- Introducir de maneira expresa a educación na diversidade afectivo-sexual de 

 xénero e a loita contra o sexismo e a monofobia nos documentos oficiais do centro: 

 Proxecto Educativo, Plan de Convivencia e Regulamento do réxime interno e o 

 Plan de Acción Tutorial. 

 

 

 

 

 

 

 

 

 

 

 

 

 

 

 

 

 

 



5-ACTUACIÓNS 

A- Diagnostico 

- Realización dun breve diagnostico para coñecer o grao de sexismo no centro escolar 

- Detención de posibles casos de violencia de xénero dentro da comunidade educativa 

B- Creación dun protocolo de actuación no caso da violencia de xénero 

C- Creación dun protocolo de actuación contra a homofobia e transfobia 

D- Implantación da paridade na elección de delegadas/os, mediante a figura de 

codelegada e codelegado 

E- Creación dun grupo de traballo que coordine e estableza as prioridades fronte a 

igualdade e o respecto 

F- Creación dun comité escolar da diversidade con alumnado e profesorado 

G- Establecer unha linguaxe coeducativa non sexista coma unha prioridade en todo o 

centro 

H-  Facilitar material de apoio e de recursos para os/as titores e titoras poidan traballar a 

igualdade e a diversidade afectivo-sexual, de xénero e familiar na aula 

I- Promoción da libre elección dos estudios sen que haxa ningún tipo de condicionante de 

xénero 

K- Organización de charlas, obradoiros e actividades  relacionadas coa igualdade de 

xénero e as violencias sexistas 

- Organización dunha semana de actividades contra a violencia de xénero entorno ao 25N 

- Organización dunha semana de actos arredor do 8 de marzo 

- Organización de actos entorno ao 17 de maio día contra a homofobia 

 

 

 

 



6-METODOLOXÍA 

Partiremos sempre da realidade do cento coñecendo e analizando o seu contexto 

sociocultural. Tendo en conta que  educar en igualdade so é posible dende unha acción 

conxunta na que toda comunidade educativa colabore. E asemade traballar tamén en 

colaboración con asociacións e outros institutos da contorna. Traballando en equipo, 

respectando o dialogo e todas as opinións para acadar que a educación en igualdade e 

na diversidade sexa unha materia transversal importante dentro do noso centro- 

Porque queremos un Plan de Igualdade real e vivo, faremos revisións anuais do noso plan 

asi coma autoavaliación do noso traballo 

 

 

 

 

 

 

 

 

 

 

 

 

 

 

 

 

 



7- AVALIACIÓN 

A aviación será continua, revisando sempre a consecución dos obxectivos propostos . 

Avaliarase: 

- A coordinación do equipo de igualdade co profesorado 

- A importancia das actuacións externas (charlas, coloquios, obradoiros...) 

- A actitude do alumnado 

- A implicación da comunidade educativa. 

Completarase sempre coa autoavaliación do traballo feito 

 

 

 

 

  

         

 


